
Lîtes dl Parlamënt europeich 2024:
An pó lité la sabeda, ai 8 de jügn, dales 15.00 ales 23.00
y la domënia, ai 9 de jügn, dales 07.00 ales 23.00. 
Al é da se tó do le cherta da jí a lité y la cherta d'identité

La doturia Grete Mahlknecht vá en feries dai 17 ai 28 de jügn y vëgn sostituida 
dal dotur Eduard Agreiter 333 13 80 852.

La farmacia Pütia a Picolin sará stlüta dai 16 ai 23 de jügn.

PLOANIES SAN MARTIN Y LUNGIARÜ
Invit ala ora d’oraziun en vëndres, ai 14 de jügn, dales 20.00 tla stüa dla ciasa 
de nosc Sant a Oies. Düc é dër bel inviá da gní a tó pert. 

SAN MARTIN

La comisciun por la cortina lascia alsavëi che da sëgn inant vëgnel sopolí les 
porsones defuntes tla pert dessot dla cortina, pian ia dala terza ligna de fosses 
dlungia la porta de dlijia. Al gnará tut demez les fosses vedles che é ciamó tla 
pert dessura (les fosses di mituns y dles mitans resta inant) y les prömes trëi 
lignes tla pert dessot. I familiars vëgn informá personalmënter. Tla pert dessura
dla cortina restel a chësta manira na bela lerch por les sopoltöres.

LUNGIARÜ

I seniors y les seniores da Lungiarü é dër bel inviá/des ala spazirada dla uniun 
da La Val a Santa Berbora, en mercui ai 12 de jügn domisdé.
I s'abinun sön plaza dan le Sanví dales 14.00 y jun cun la coriera a La Val. 
Dailó inant a pe por le tru de meditaziun "Memento Vivere" cina sö Santa 
Berbora. Da gní zeruch storjunse pro te na ostaria a n pice renfrësch y dedô 
gnunse a ciasa cun la coriera.   - - - - - - - - - - - - -

Invit a La Val al teater «Amez tru» por i 150 agn dal spostamënt dla dlijia jö 
Plan Murin, che é ciamó ai 09 dales 17.00 y ai 11 de jügn dales 20.00. 
Prenotaziuns 331 26 38 288

La Scora de musiga inviëia düc dër bel al conzert de conclujiun en lönesc, 
ai 10 de jügn 2024 dales 18.00 a Al Plan te dlijia. Al sará da aldí melodies y 
toc musicai portá dant dales scolares y dai scolars dla Scora de Musiga.

Düc é bel inviá al referat "FIT IM KOPF Tipps und Anregungen für ein gutes 
Gedächtnis für Senioren" cun la psicologa Heike Torggler en vëndres, 
ai 14 de jügn, dales 17.00, tl salf di Stödafüch a San Martin; organisé dala 
Uniun di Seniors San Martin/Antermëia y dal Consëi de Formaziun.

Le Museum Ladin invëia dër bel ala daurida dla mostra "countdown to mass 
extinction" en vënders, ai 14 de jügn, dales 18.00 tl Museum sön Tor. La 
mostra temporana pîta n'odlada afascinanta tl'estinziun de massa plü grana 
dla storia dla tera y mostra paraleles cun le mudamënt climatich atual. Al 
condüj fora por la mostra le paleontologh y curadú dla mostra Herwig Prinoth. 
Al gnará pité da bëre y da mangé, al sona Laura Willeit y Hubert Dorigatti.

FESTA DL CÖR DE GEJÚ - B

Vangele do san Jan 19,31-37

Deach’al ê la vëia dla festa y i corps ne dô nia restè le sàbat söla crusc,
à i iüdes perié Pilatus, che al ti gniss rot les iames ai cruzifijà y tut jö sües 
salmes, deache chësc sàbat ê n gran santù. Insciö él gnü i soldas y ti à rot 
les iames al pröm, spo al ater che ê gnü metü söla crusc cun ël. Canch’ai ê 
rovà da Gejù y â odü ch’al ê bele mort, ne ti ài nia rot les iames, mo un di 
soldas ti à fićé la lanza tl costà y atira 
él rogorü fora sanch y ega. Y chël che 
à odü chësc, à dè testemonianza, 
y süa testemonianza é vëi. Al sa ch’al 
cunta ći che é vëi, ch’i cherdëise inće 
os. Deache chësc é sozedü, por che la 
parora dla Scritöra s’adempliss: 
An ne dess ti rumpì degun ôs. 
Y te n ater post dij la Scritöra:
Ai ćiararà sön chël che ai à trafićé.

Dan dal Cör de Gejú sunse inviá da se recordé. 
La parora "recordé o recordanza" ó di "Jí zeruch cun le cör".
Da che nes condüj pa derevers le Cör de Gejú.
Le Sacher Cör nes mostra Gejú, che s'á sacrifiché instës.
Al é l'espresciun de süa misericordia. 
Sc'i le conscidrun, sciöche le vangelist san Jan, sintiunse le dovëi
da nes recordé la bunté, che Idî nes scinca de süa buna
zënza ch'i s'la miritun y zënza nes mëte dant condiziuns. 
I orun se lascé armöie dal Cör de Gejú y jí derevers da d'ël. 
Zënza recordanza pordunse nostes raisc 
y zënza raisc ne sciafiunse nia da crësce.                    Papa Francësch



EDEMA - B  SAN MARTIN LUNGIARÜ CÖR DE GEJÚ

Insciö dij le Signur: Chësta sará l’alianza, 
ch’i stlüji jö cun os: I mëti mia lege ite te os 
y la scrii sö te osc cör. Iö sará osc Dî, y os 
sarëis mi popul. (Ieremia 32,33)

Signur Gejú Crist, por to amur ala jënt este 
deventé porsona umana. Te döt cant, ater co
 tl picé, aste partí cun nos la vita. Mantignin 
tüa fedelté tl amur cina ala mort, aste despaié 
jö cun tüa crusc y pasciun nosta colpa.
To cör davert é la fontana da chëra ch’al 
rogor le sanch dl’alianza nöia y l’ega dla vita.
A te s’á afidé nüsc peri y tö i as delibré da de 
gran tribulaziuns. Porchël gnunse plëgns de 
confidënza da te y te periun:

Oj to amur ince sön nos. Dasse la forza da 
se tigní a tüa alianza che nes liëia a te. 
Benedësc nos, nostes families y nosta tera. 
Renfórzesse söl tru dl bëgn y dëidesse 
scombate le mal. Fá ch’i podunse te sorví
 tla iustizia y tla pesc. Dásse to Spirit ch’i 
laurunse y mantignunse do tüa orenté la tera 
che te nes as scinché por patria, ch’i viunse 
tla fede y ch’i la dunse inant sciöche arpejun 
preziosa a nüsc descendënc. Do chësc te 
periunse por l’amur de to cör, a chël ch’i 
s’afidun sëgn y por l’eternité. Amen.

Sacher Cör de Gejú, 
fontana de döt le bëgn,
i t'adorëii, i crëi en te, 
i speri en te, i t'ó bun 
y m'un pó mal de mi piciá. 
I te scinchi mi püre cör, 

fále umil, paziënt y nët sciöche tö l'os avëi.
Fá, oh bun Gejú, ch'i vires en te y tö te me. 

09.06.24 
FESTA 
DL CÖR DE GEJÚ - B

 9.30 Adoraziun al Cör de Gejú
10.00 Mëssa solëna dl cör de Gejú
 y prozesciun eucaristica

3a de sopoltöra de Anna Frenes Castl.
+ Giovanni Unterweger, dl ann
+ Rosalia Chizzali Ploner, dl ann    
+ + Richard y Brigitte Di Palma
+ + Nando y Hannele Flöss
a d'intenziun siur Heinrich Videsott
Consacraziun al Cör de Gejú

7.50 Adoraziun 1a pert (pater Franz)
  8.15 Mëssa solëna dl Cör de Gejú

y consacraziun al Cör de Gejú
dl ann + Sepl Chiusura   
dl ann + Maria Daporta, Grones
+ Anna Sotrovisch
dl ann + Rudolf Moling

dedô Adoraziun 2a pert

10.06.24  Heinrich da Bals.
Lönesc

 

11.06.24 
Dedolönesc
Barnaba apostul, Paula

8.00 Mëssa
+ Sepl Trebo, Pension Tor, dl ann
+ Maria Baldissera, dl ann

19.30 Corona tla capela de S. Ojöp Fr.

12.06.24 
Dedemesaledema
Leo, Hildegard Burjan

7.30 Mëssa
dl ann + Giovanni Campei
+ + Isidoro y Monica Mischi

13.06.24
Jöbia
Antone da Padua

19.00 Prozesciun a Picolin  (siur Klaus)
y Mëssa en onú de S. Antone

14.06.24
Vëndres
Meinrad, Fortunat

8.00 Mëssa de conclujiun dl ann de scora 
+ Anna Frenes Castlunger (dla Uniun)
(siur Klaus)

10.00 Mëssa de conclujiun dl ann de scora
+ suor Alberta Mischi
+ Nando Clara

15.06.24 Vitus (San Ví)
Sabeda

18.30 Mëssa prefestia 
de rengraziamënt,
+ Pio Baldissera

 

09.06.24 
11a DOMËNIA 
          ia por l'ann B

 9.30 Corona
10.00 Gan Mëssa por la Comunité

+ Pasquale Schuen
+ + de fam. Pepi y Romi Dejaco

13.30 Prozesciun ex voto sö La Crusc
dala Cialciara demez

7.50 Corona                         (pater Franz)
  8.15 Gran Mëssa por la Comunité

+ Vito Clara, Somvì 
+ Franz Frenademez, Fücia
+ Pio y Angelina Baldissera


